
（二一六）《中阿含》〈例品〉《愛生經》
第五（第五後誦
）
解經
[1]《法界聖凡水陸大齋法輪寶懺》卷2(CBETA, X74, no. 1499, p. 961, b19-21 // Z 2B:2, p. 441, a1-3 // R129, p. 881, a1-3)：「五、《愛生經》：梵志兒死，愁憂。佛言：愛生苦。梵志不悟。匿王告末利夫人，夫人同佛說；王遣人問，佛廣說，王乃自歸。」

[2]《佛光阿含藏．中阿含(四)》(p.2027，n.3)：「本經敍說佛為失卻愛兒而愁憂失正心之一梵志說愛生時便生憂慼，該梵志則言愛生時生喜心樂，不生憂慼，故離開佛所，而市郭兒則同意其言。此事輾轉廣布傳入波斯匿王之耳，王不解其故，因聽從末利皇后之說，遣那利鴦伽梵志往問其詳。佛乃援引母失愛兒以致瘋狂之例，加以證明，強調愛生則憂生。王聞而知之，加以受末利夫人之教，遂誓為優婆塞。

※中部(M. 87. Piyajātikasuttaṃ 愛生經)、增一阿含利養品第三經(大正2，571b-752c)、西晉‧竺法護譯《生經》第十五《子命過經》(大正3，80c10-25)、後漢‧安世高譯《佛說婆羅門子命終愛念不離經》(大1，915a-916b)。」

一、序分
我聞如是：
一時，佛遊舍衛國，在勝林給孤獨園。
二、正宗分
（一）失兒梵志〔并諸博戲人〕言愛生樂，不解佛言由愛生苦之義
1、佛為失兒愁憂之梵志說由愛生苦，梵志執反見，不信佛語而離去

◎爾時，有一梵志，唯有一兒，心極愛念，忍意溫潤
，視之無厭，忽便命終。命終之後，梵志愁憂，不能飲食，不著衣裳，亦不塗香，但至塚哭，憶兒臥處。於是，梵志周遍
彷徉，往詣佛所，共相問訊，卻坐一面。
世尊問曰：「梵志！今汝諸根不似自心住耶？」
梵志答曰：「今我諸根何由當得自心住耶？所以者何？唯有一兒，心極愛念，忍意溫潤，視之無厭，(801a)忽便命終。彼命終已，我便愁憂，不能飲食，不著衣裳，亦不塗香，但至塚哭，憶兒臥處。」
◎世尊告曰：「如是，梵志！如是，梵志！若愛生時，便生愁慼、啼哭、憂苦、煩惋、懊惱。」
梵志語曰：「瞿曇！何言若愛生時，便生愁慼、啼哭、憂苦、煩惋、懊惱耶？瞿曇！當知若愛生時，生喜心樂
。」
◎世尊如是至再三告曰：「如是，梵志！如是，梵志！若愛生時，便生愁慼、啼哭、憂苦、煩惋、懊惱。」
梵志亦至再三語曰：「瞿曇！何言若愛生時，便生愁慼、啼哭、憂苦、煩惋、懊惱耶？瞿曇！當知若愛生時，生喜*心樂。」
◎時，彼梵志聞佛所說，不說言是，但說非已，卽從坐
起，奮頭
而去。
2、梵志問於博戲人之見，亦合己而背佛所論：若愛生時，生喜心樂
爾時，勝林於其門前有眾多市郭兒而共博戲，
梵志遙見已，便作是念：「世中若有聰明智慧者，無過博戲人，我今寧可往彼，若與瞿曇所共論者，盡向彼說。」於是，梵志往至眾多市郭兒共博戲所，若與世尊所共論者，盡向彼說。
眾多市郭博戲兒聞已，語曰：「梵志！何言若愛生時，便生愁慼、啼哭、憂苦、煩惋、懊惱耶？梵志！當知若愛生時，生喜*心樂。」
梵志聞已，便作
是念：博戲兒所說，正與我同。頷
頭
而去。
（二）波斯匿王初聞法不解，後得佛及末利夫人釋而領悟
1、王初聞是論，尚有懷疑，復遣使那利鴦伽梵志往問於佛

◎於是，此論展轉廣布，乃入王宮。拘薩羅
王波斯匿
聞沙門瞿曇作如是說：「若愛生時，便生愁慼、啼哭、憂苦、煩惋、懊惱。」語末利
皇后曰：「我聞瞿曇作如是說：『若愛生時，便生愁慼、啼哭、憂苦、煩惋、懊惱。』」
末利皇后聞已，白曰：「如是，大王！如是，大王！若愛生時，便生愁慼、啼哭、憂苦、煩惋、懊惱。」
◎拘薩羅王波斯匿語末利皇后曰：「聞師宗說，弟子(801b)必同。沙門瞿曇是汝師，故作如是說，汝是彼弟子，故作如是說：『若愛生時，便生愁慼、啼哭、憂苦、煩惋、懊惱。』」
末利皇后白曰：「大王！若不信者，可自往問，亦可遣使。」
◎於是，拘薩羅王波斯匿卽告那利鴦伽
梵志曰：「汝往沙門瞿曇所，為我問訊沙門瞿曇聖體康强，安快無病，起居輕便，氣力如常耶？作如是語：『拘薩羅王波斯匿問訊聖體康强，安快無病，起居輕便，氣力如常耶？沙門瞿曇實如是說：若愛生時，便生愁慼、啼哭、憂苦、煩惋、懊惱耶？』那利鴦伽！若沙門瞿曇有所說者，汝當善受持誦。所以者何？如是之人，終不妄言。」
　　2、佛為王之遣使那利鴦伽梵志舉喻，明若愛生時，便生憂苦煩惱
那利鴦伽梵志受王教已，卽詣佛所，共相問訊，卻坐一面，白曰：「瞿曇！拘薩羅王波斯匿問訊聖體康强，安快無病，起居輕便，氣力如常耶？沙門瞿曇實如是說：『若愛生時，便生愁慼、啼哭、憂苦、煩惋、懊惱』耶？」
　　　（1）舉喻：至親命終以致瘋狂之例
世尊告曰：「那利鴦伽！我今問汝，隨所解答。那利鴦伽！於意云何？若使有人，母命終者，彼人發狂，心大錯亂，脫衣裸形，隨路遍走，作如是說：『諸賢！見我母耶？諸賢！見我母耶？』那利鴦伽！以此事故可知，若愛生時，便生愁慼、啼哭、憂苦、煩惋、懊惱。
如是父、兄
、姊、妹也，兒婦命終，彼人發狂，心大錯亂，脫衣裸形，隨路遍走，作如是說：『諸賢！見我兒婦耶？諸賢！見我兒婦耶？』那利鴦伽！以此事故可知，若愛生時，便生愁慼、啼哭、憂苦、煩惋、懊惱。
（2）舉喻：憂懼愛婦為人所奪，便殺其婦並自殺之例
那利鴦伽！昔有一人，婦暫
歸家，彼諸親族欲奪更嫁，彼女聞之，卽便速疾還至夫(801c)家，語其夫曰：『君！今當知我親族欲奪君婦嫁與他人，欲作何計？』於是，彼人卽執婦臂，將入屋中，作如是語：『俱至後世！俱至後世！』便以利刀斫殺其婦，並自害己。那利鴦伽！以此事故可知，若愛生時，便生愁慼、啼哭、憂苦、煩惋、懊惱。」
　　3、梵志返，傳佛所說，末利夫人復為詰論，王便悟由愛生苦之道，後自歸三寶，成優婆塞
（1）梵志返，傳佛所說
那利鴦伽梵志聞佛所說，善受持誦，卽從坐*起，繞三匝而去，還至拘薩羅王波斯匿所，白曰：「天
王！沙門瞿曇實如是說：『若愛生時，便生愁慼、啼哭、憂苦、煩惋、懊惱。』」
拘薩羅王波斯匿聞已，語末利皇后曰：「沙門瞿曇實如是說：『若愛生時，便生愁慼、啼哭、憂苦、煩惋、懊惱。』」
　　　（2）末利皇后詰論於王，令悟愛生時便生苦
Ａ、舉「王之子鞞留羅」變易異
末利皇后白曰：「大王！我問大王，隨所解答。於意云何？王愛鞞留羅
大將耶？」
答曰：「實愛。」
末利復問：「若鞞留羅大將變易異者，王當云何？」
答曰：「末利！若鞞留羅大將變易異者，我必
生愁慼、啼哭、憂苦、煩惋、懊惱。」
末利白曰：「以此事故，知愛生時，便生愁慼、啼哭、憂苦、煩惋、懊惱。」
　　　　Ｂ、舉所愛之臣乃至國家等變易異
末利復問：「王愛尸利阿荼大臣，
愛一奔陀
利象，愛婆夷利
童女，愛雨日蓋
，愛加尸及拘薩羅國
耶？」
答曰：「實愛。」
末利復問：「若加尸及拘薩羅國變易異者，王當云何？」
答曰：「末利！我所具足五欲功德自娛樂者，由彼二國，若加尸及拘薩羅國當變易異者，我乃至無命，況復不生愁慼、啼哭、憂苦、煩惋、懊惱耶？」
末利白曰：「以此事故，知愛生時，便生愁慼、啼哭、憂苦、煩惋、懊惱。」
　　　　Ｃ、舉末利皇后變易異
末利問王：「於意云何？為愛我耶？」
王復答曰：「我實愛汝。」
末利復問：「若我一旦變易異者，王當云何？」
答曰：「末利！(802a)若汝一旦變易異者，我必生愁慼、啼哭、憂苦、煩惋、懊惱。」
末利白曰：「以此事故，知愛生時，便生愁慼、啼哭、憂苦、煩惋、懊惱。」
　　　（3）王悟知由愛生苦之道，終身歸依三寶，成優婆塞
拘薩羅王波斯匿語曰：「末利！從今日去沙門瞿曇因此事是我師，我是彼弟子。末利！我今自歸於佛、法及比丘眾，唯願世尊受我為優婆塞！從今日始，終身自歸，乃至命盡。」
三、流通分
佛說如是，拘薩羅王波斯匿及
末利皇后聞佛所說，歡喜奉行！

《愛生經》第五竟
（一千六百七十八字
）
（二一七）《中阿含》
〈例品〉《八城經》
第六（*第五後誦
）
解經
[1]《法界聖凡水陸大齋法輪寶懺》卷2(X74, no. 1499, p. 961, b21-22 // Z 2B:2, p. 441, a3-4 // R129, p. 881, a3-4)：「六、《八城經》：阿難為此居士說十二禪，居士施房及食。」

[2]《佛光阿含藏．中阿含(四)》(p.2035，n.5)：「本經敍說尊者阿難為八城居士說成就四禪、四無量心、四無色定之十二甘露門，居士乃歡喜供養阿難美食及居屋。
※中部(M. 52.Aṭṭhakanāgarasuttam ◎《八城人經》)、增支部(A.11.17. Dasama 第十)、後漢‧安世高譯《佛說十支居士八城人經》(大1，916)。」

一、序分
我聞如是：
一時，佛般涅槃後不久，眾多上尊名德比丘遊波羅利子城
，住在雞園
。
二、正宗分
（一）八城居士治生得利，於雞園聽名德比丘說法已，後詢問阿難所，欲往見之

是時，第十居士八城
持多妙貨，往至波羅利子城治生販賣。於是，第十居士八城，彼多妙貨，貨賣速售，大得財利，歡喜踊躍，出波羅利子城，往詣雞園眾多上尊名德比丘所，稽首禮足，卻坐一面。
時，諸上尊名德比丘為彼說法，勸發渴仰，成就歡喜。無量方便為彼說法，勸發渴仰，成就歡喜已，默然而住。
時，諸上尊比丘為彼說法，勸發渴仰，成就歡喜已，於是，第十居士八城白曰：「上尊！尊者阿難今在何處？我欲往見。」
諸上尊比丘答曰：「居士！尊者阿難今在鞞舍離
獼猴江邊高樓臺觀，若欲見者，可往至彼。」
（二）阿難為八城居士說十二甘露門為佛弟子所依住而得漏盡之法
1、居士至阿難所，問漏盡得心解脫第一義法
爾時，第十居士八城卽從坐*起，稽首諸上尊比丘足，繞三匝而去。往詣尊者阿難所，稽首禮足，卻坐一面，白曰：「尊者阿難！欲有所問，聽我問耶？」
尊者阿難告曰：「居士！欲問便問，我聞已當思。」
(802b)居士
問曰：「尊者阿難！世尊、如來、無所著、正盡覺成就慧眼，見第一義，頗說一法，若聖弟子住漏盡無餘，得心解脫耶？」
尊者阿難答曰：「如是。」
　　2、阿難為說成就四禪、四無量心、四無色定之十二甘露門，依此處觀法能得漏盡心解脫
居士問曰：「尊者阿難！世尊、如來、無所著、正盡覺成就慧眼，見第一義，云何說有一法，若聖弟子住漏盡無餘，得心解脫耶？」
尊者阿難答曰：
（1）成就四禪

「居士！多聞聖弟子離欲、離惡不善之法，至得第四禪成就遊，彼依此處，觀法如法。彼依此處，觀法如法，住彼、得漏盡者，或
有是處。
若住彼，不得漏盡者，或因此法，欲法、愛法、樂法、靖
法，愛樂歡喜，斷五下分結盡，化生於彼而般涅槃，得不退法，終不還此。

（2）成就四無量心

復次，居士！多聞聖弟子心與慈俱，遍滿一方成就遊，如是二三四方，四維上下，普周一切，心與慈俱，無結無怨，無恚無諍，極廣甚大，無量善修，遍滿一切世間成就遊。如是悲、喜，心與捨俱，無結無怨，無恚無諍，極廣甚大，無量善修，遍滿一切世間成就遊；彼依此處，觀法如法。彼依此處，觀法如法，住彼得漏盡者，或有是處。

若住彼，不得漏盡者，或因此法，欲法、愛法、樂法、靖*法，愛樂歡喜，斷五下分結盡，化生於彼而般涅槃，得不退法，終不還此。
是謂如來、無所著、正盡覺成就慧眼，見第一義，說有一法，若聖弟子住，漏盡無餘，得心解脫。
　　　（3）成就四無色定

復次，居士！多聞聖弟子度一切色想，乃至非有想非無想處成就遊，彼於此處，觀法如法。彼於此處，觀法如法，住彼得漏盡者，或有是處。

若住彼，不得漏盡者，或因此(802c)法，欲法、愛法、樂法、靖*法，愛樂歡喜，斷五下分結盡，化生於彼而般涅槃，得不退法，終不還此。

是謂如來、無所著、正盡覺成就慧眼，見第一義，說有一法，若聖弟子住漏盡無餘，得心解脫。」
3、居士讚歎阿難，並舉火宅喻，例十二甘露門如十二門戶，能隨所依之，安隱得出
於是，第十居士八城卽從坐*起，偏袒著衣，叉手白曰：「
◎尊者阿難！甚奇！甚特！我問尊者阿難一甘露門，而尊者阿難一時為我說於十二甘露法門。今此十二甘露法門必隨所依，得安隱出。
◎尊者阿難！猶去村不遠，有大屋舍，開十二戶，若人所為故，入彼屋中，復一人來，不為彼人求義及饒益，不求安隱而燒彼屋。尊者阿難！彼人必得於此十二戶隨所依出，得自安隱，如是我問尊者阿難一甘露門，而尊者阿難一時為我說於十二甘露法門。今此十二甘露法門必隨所依，得安隱出。
（三）八城居士設食供僧眾，並別施阿難屋舍，阿難受已，復施四方僧眾
尊者阿難！梵志法、律中說不善法、律，尚供養師，況復我不供養大師尊者阿難耶？」
於是，第十居士八城卽於夜中，施設極妙淨美豐饒食噉含消，施設食已，平旦敷座，請雞園眾及鞞舍離眾皆集一處，自行澡水，則以極妙淨美豐饒食噉含消，手自斟酌，令得飽滿。食訖收器，行澡水竟，持五百種物買屋別施尊者阿難。尊者阿難受已，施與招提僧
。
三、流通分
尊者阿難所說如是，第十居士八城聞尊者阿難所說，歡喜奉行！

《八城經》第六竟
（一千一百七十字
）
（二一八）*《中阿含》
〈例品〉《阿那律陀經》
第七（*第五後誦
）
解經
[1]《法界聖凡水陸大齋法輪寶懺》卷2(X74, no. 1499, p. 961, b22-23 // Z 2B:2, p. 441, a4-5 // R129, p. 881, a4-5)：「七、《阿那律經》（上）：尊者說四禪及漏盡，為賢死賢命終」

[2]《佛光阿含藏．中阿含(四)》(p.2039，n.4)：「本經敍說尊者阿那律陀為諸比丘說四禪及漏盡為賢死賢命終
。」

一、序分
 (803a)我聞如是：
一時，佛遊舍衛國，在勝林給孤獨園。
二、正宗分

（一）尊者阿那律陀為諸比丘漸說四禪及漏盡為賢死賢命終
爾時，諸比丘則於晡時從燕
坐起，往詣尊者阿那律陀所，稽首禮足，卻坐一面，白曰：「我等欲有所問，聽乃敢陳。」
尊者阿那律陀答曰：「諸賢！欲問便問，我聞已當思。」
　　1、說得四禪為比丘賢死賢命終
時，諸比丘即便問曰：「云何比丘賢死、賢命終耶？」
尊者阿那律陀答曰：「諸賢！若比丘離欲、離惡不善之法，至得第四禪
成就遊者，是謂比丘賢死、賢命終也。」
　　2、言四禪不為至極；得六通、漏盡解脫是為比丘賢死賢命終

時，諸比丘又復問曰：「比丘極是賢死、賢命終耶？」
尊者阿那律陀答曰：「諸賢！比丘不極是賢死、賢命終也。
復次，諸賢！若比丘得如意足、天耳、他心智、宿命智、生死智、漏盡，
得無漏，心解脫、慧解脫，於現法中自知自覺自作證成就遊：生已盡，梵行已立，所作已辦，不更受有，知如真，是謂比丘賢死、賢命終也。」
3、確說得漏盡聖道是比丘至極賢死賢命終
時，諸比丘又復問曰：「比丘極是賢死、賢命終耶？」
尊者阿那律陀答曰：「諸賢！比丘極是賢死、賢命終也。」
　（二）諸比丘聞法受持，作禮而去
於是，諸比丘聞尊者阿那律陀所說，善受持誦已，卽從
坐起，稽首尊者阿那律陀足，繞三匝而去。
三、流通分
尊者阿那律陀所說如是，彼諸比丘聞尊者阿那律陀所說，歡喜奉行！

《阿那律陀經》第七竟
（三百五十三字
）
（二一九）*《中阿含》
〈例品〉《阿那律陀經》
第八（*第五後誦
）
解經
[1]《法界聖凡水陸大齋法輪寶懺》卷2(X74, no. 1499, p. 961, b23-c1 // Z 2B:2, p. 441, a5-7 // R129, p. 881, a5-7)：「八、《阿那律經》（下）：又說見質直，得聖戒，修念處四、無量、四空定得漏盡，為不煩熱死、不煩熱命終。」

[2]《佛光阿含藏．中阿含(四)》(p.2041，n.3)：「本經敍說阿那律陀尊者為諸比丘說見質直、得聖戒，修四念處、四無量心、四空定，得漏盡，為不煩熱死、不煩熱命終。」

一、序分
我聞如是：
一時，佛遊舍衛國，在勝林給孤獨園。
二、正宗分

（一）阿那律陀為諸比丘說不煩熱死、不煩熱命終之義
爾時，諸比丘則於晡時從*燕坐起，往詣尊者阿那律陀所，稽首禮足，卻坐一面，白曰：「我等欲有所問，聽乃敢陳。」
尊者阿那律(803b)陀答曰：「諸賢！欲問便問，我聞已當思。」
1、具見質直及得聖愛戒者是

時，諸比丘便問曰：「云何比丘不煩熱死、不煩熱命終耶？」
尊者阿那律陀答曰：「諸賢！若比丘見質直及得聖愛戒
者，是謂比丘不煩熱死、不煩熱命終。」
2、修四念處者是
時，諸比丘又復問曰：「比丘極是不煩熱死、不煩熱命終耶？」
尊者阿那律陀答曰：「諸賢！比丘不極是不煩熱死、不煩熱命終。
復次，諸賢！若比丘觀內身如身，……乃至觀覺、心、法如法，
是謂比丘不煩熱死、不煩熱命終。」
3、修四無量心者是
時，諸比丘又復問曰：「比丘極是不煩熱死、不煩熱命終耶？」
尊者阿那律陀答曰：「諸賢！比丘不極是不煩熱死、不煩熱命終。
復次，諸賢！若比丘心與慈俱，遍滿一方成就遊。如是二三四方，四維上下，普周一切，心與慈俱，無結無怨，無恚無諍，極廣甚大，無量善修，遍滿一切世間成就遊。如是悲、喜心與捨俱，無結無怨，無恚無諍，極廣甚大，無量善修，遍滿一切世間成就遊，
是謂比丘不煩熱死、不煩熱命終。」
4、成就四空定者是
時，諸比丘又復問曰：「比丘極是不煩熱死、不煩熱命終耶？」
尊者阿那律陀答曰：「諸賢！比丘不極是不煩熱死、不煩熱命終。
復次，諸賢！若比丘度一切色想，乃至非有想非無想處成就遊，
是謂比丘不煩熱死、不煩熱命終。」
5、得滅盡定及漏盡者是
時，諸比丘又復問曰：「比丘極是不煩熱死、不煩熱命終耶？」
尊者阿那律陀答曰：「諸賢！比丘不極是不煩熱死、不煩熱命終。
復次，諸賢！若有
比丘度一切非有想非無想處，想知滅身觸成就遊，及慧觀諸漏已盡者，是謂比丘不煩熱死、不煩熱命終。」
6、確說得漏盡者是比丘至極不煩熱死、不煩熱命終
時，諸比丘又復問(803c)曰：「比丘極是不煩熱死、不煩熱命終耶？」
尊者阿那律陀答曰：「諸賢！比丘極是不煩熱死、不煩熱命終。」
　（二）諸比丘聞法受持，作禮而去
時，諸比丘聞尊者阿那律陀所說，善受持誦，卽從坐*起，稽首尊者阿那律陀足繞三匝而去。
三、流通分
尊者阿那律陀所說如是，彼諸比丘聞尊者阿那律陀所說，歡喜奉行！

《阿那律陀經》（下）第八竟
（六百五十一字
）

（二二○）*《中阿含》
〈例品〉《見經》
第九（*第五後誦
）
解經
[1]《法界聖凡水陸大齋法輪寶懺》卷2(X74, no. 1499, p. 961, c1-2 // Z 2B:2, p. 441, a7-8 // R129, p. 881, a7-8)：「九、《見經》：阿難為異學說如來不一向說有常無常等。」

[2]《佛光阿含藏．中阿含(四)》(p.2043，n.653)：「本經敍說尊者阿難為一異學梵志說如來不一向說世有常無常、如來終不終等問題。
※增支部(A. 7. 51. Avyākata ◎無記)、失譯‧《佛說邪見經》(大正1，917a-b)。」

一、序分
我聞如是：
一時，佛般涅槃後不久，尊者阿難遊王舍城，在竹林迦
蘭哆
園。
二、正宗分

（一）尊者阿難為一異學梵志說，如來知而捨置不論無記法
◎於是，有一異學梵志，是尊者阿難未出家時友
，中後彷徉，往詣尊者阿難所，共相問訊，卻坐一面，語尊者阿難：「欲有所問，聽我問耶？」
尊者阿難答曰：「梵志！欲問便問，我聞已當思。」
◎異學梵志即便問曰：「所謂此見捨置除卻，不盡通說，謂世有常，世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？
沙門瞿曇知此諸見如應知耶？」
尊者阿難答曰：「梵志！所謂此見，世尊、如來、無所著、正盡覺捨置除卻，不盡通說，謂世有常，世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？世尊、如來、無所著、正盡覺知此諸見如應
也。」

◎異學梵志又復問曰：「所謂此見，沙門瞿曇捨置除卻，不盡通說，謂世有常，世無有常；世有底，世無
底；命卽是身，為命異身異；如來終，如來不終，如來終不終，如來亦非終亦非不終耶？沙門瞿曇云何知此諸(804a)見如應*耶？」
尊者阿難答曰：「梵志！所謂此見，世尊、如來、無所著、正盡覺捨置除卻，不盡通說，謂世有常，世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？異學梵志！如是具
、如是受、如是趣、如是生、如是至後世，所謂此是世尊、如來、無所著、正盡覺捨置除卻，不盡通說，謂世有常，世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？如是知此諸見，此諸見應如是知。」
（二）異學梵志自歸三寶，願求成為優婆塞
異學梵志白曰：「我今自歸於阿難。」
尊者阿難告曰：「梵志！汝莫自歸於我，如我自歸於佛，汝亦應自歸
。」
異學梵志白曰：「阿難！我今自歸於佛、法及比丘眾，唯願世尊受我為優婆塞！從今日始，終身自
歸，乃至命盡。」
三、流通分
尊者阿難所說如是，彼異學梵志聞尊者阿難所說，歡喜奉行！

《見經》第九竟
（六百二十五字
）

附：漢譯經論對照
《佛說邪見經》(大正1，917a10-b9)：

聞如是：一時，尊者阿難在羅閱祇城迦蘭陀竹園，世尊般涅槃不久。

於是，有異邪命，是尊者阿難 [髟/囪/心]
角友，中食後行彷徉，而行至尊者阿難所。到已共尊者阿難面相慰勞，面相慰勞已，却坐一面。

彼邪命却坐一面已，語尊者阿難曰：「我欲有所問，聽我所問。」

「當問！賢者。」

邪命聞已知之：「此阿難！彼沙門瞿曇棄邪見除邪見，不記說世間有常，世間無常；世間有邊，世間無邊；命是身是，命異身異；有如此命終，無有命終，有此無有此，無有命終？此阿難！彼沙門瞿曇知邪見應如此知耶？」

「此婆羅門！彼世尊有智有知見，如來、無所著、等正覺，棄邪見、除邪見，不記說世間有常至無有命終。此婆羅門！彼世尊有智有見知此邪見，如來、無所著、等正覺應如此知。」

「此阿難！彼沙門瞿曇棄邪見除邪見，不記說世間有常，至無有命終；云何，阿難！彼沙門瞿曇知此邪見，此云何知？」

「此婆羅門！彼世尊有智有見，如來、無所著、等正覺，棄邪見、除邪見，不記說世間有常至無有命終。

此婆羅門！此邪見者，相應、等相應、如是趣、如是生及後世。

此婆羅門！彼世尊如是知，有知有見。如來、無所著、等正覺知邪見，當如是知。」
「是故阿難！我今歸汝。」
「汝婆羅門！莫歸於我，如我所歸世尊，汝亦
當歸之。」
「是故阿難！我今便歸彼世尊、法及比丘僧，我於彼世尊優婆塞，從今日始，離於殺。今日歸。」

尊者阿難如是說；彼邪命聞尊者阿難所說，歡喜而樂。

（二二一）*《中阿含》
〈例品〉《箭喻經》
第十（*第五後誦
）
解經
[1]《法界聖凡水陸大齋法輪寶懺》卷2(X74, no. 1499, p. 961, c3-4 // Z 2B:2, p. 441, a9-10 // R129, p. 881, a9-10)：「十、《箭喻經》：童子欲如來說世一向有常等；佛訶責之，說拔毒箭喻。」

[2]《佛光阿含藏．中阿含(四)》(p.2047，n.5)：「本經敍說鬘童子以佛不言世之有常無常、有底無底……乃至如來終不終等問題而有所不滿，佛言出家學道之目的非為此知見而來，若求此見者，與義不相應，則無益而徒受煩苦而已。猶如有人身被毒箭，卻言未可拔箭，應先知其由來，於是在一一追問之間而命終。後告其當學四聖諦之趣涅槃法。
※中部(M. 63. Cūḷa-māluṅkyasuttaṃ 摩羅迦小經)、失譯‧《佛說箭喻經》(大1，917)。」

一、序分
我聞如是：
一時，佛遊舍衛國，在勝林給孤獨園。
二、正宗分

（一）鬘童子欲以無記法問佛，自念若不得遂則將捨佛而去
爾時，尊者鬘童子
獨安靖*處，*燕坐思惟，心作是念：「所謂此見，世尊捨置除卻，不盡通說，謂世有常，世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？我不欲此！我不忍此！我不可此！
若世尊(804b)為我一向說世有常者，我從彼學梵行；若世尊不為我一向說世有常者，我當難詰彼，捨之而去。
如是世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？
若世尊為我一向說此是真諦、餘皆虛妄言者，我從彼學梵行；若世尊不為我一向說此是真諦、餘皆虛妄言者，我當難詰彼，捨之而去。」
　（二）鬘童子向佛表達自念之事，請佛直示；佛面訶之
◎於是，尊者鬘童子則於晡時，從*燕座起，往詣佛所，稽首作禮，卻坐一面，白曰：「世尊！我今獨安靖*處，*燕坐思惟，心作是念：『所謂此見，世尊捨置除卻，不盡通說，謂世有常，世無有常；世有底，世無底；命即是身，為命異身異；如來終，如來不終，如來終不終，如來亦非終亦非不終耶？我不欲此！我不忍此！我不可此！ 
若世尊一向知世有常者，世尊！當為我說。若世尊不一向知世有常者，當直言不知也。如是世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？
若世尊一向知此是真諦，餘皆虛妄言者，世尊！當為我說。若世尊不一向知此是真諦，餘皆虛妄言者，當直言不知也。』」
◎世尊問曰：「鬘童子！我本頗為汝如是說世有常，汝來從我學梵行耶？」
鬘童子答曰：「不也，世尊！」
「如是世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？我本頗為汝如是(804c)說此是真諦、餘皆虛妄言，汝來從我學梵行耶？」
鬘童子答曰：「不也，世尊！」
「鬘童子！汝本頗向我說：『若世尊為我一向說世有常者，我當從世尊學梵行』耶？」
鬘童子答曰：「不也，世尊！」
「如是世無有常；世有底，世無底；命即是身，為命異身異；如來終，如來不終，如來終不終，如來亦非終亦非不終耶？鬘童子！汝本頗向我說：『若世尊為我一向說此是真諦，餘皆虛妄言者，我當從世尊學梵行』耶？」
鬘童子答曰：「不也，世尊！」
世尊告曰：「鬘童子！我本不向汝有所說，汝本亦不向我有所說，汝愚癡人！何故虛妄誣謗我耶？」
於是，尊者鬘童子為世尊面訶責
數，內懷憂慼，低頭默然，失辯無言，如有所伺。
（三）佛以鬘童子求無記法為例，示癡人為求無義法而枉死；並舉喻明理
1、標宗

於是，世尊面訶鬘童子已，告諸比丘：「若有愚癡人作如是念：『若世尊不為我一向說世有常者，我不從世尊學梵行。』彼愚癡人竟不得知，於其中間而命終也；如是世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？若有愚癡人作如是念：『若世尊不為我一向說此是真諦、餘皆虛妄言者，我不從世尊學梵行。』彼愚癡人竟不得知，於其中間而命終也。
　　2、舉受毒箭喻

猶如有人身被毒箭，因毒箭故，受極重苦，彼見
親族憐念愍傷，為求利義饒益安隱，便求箭醫，然彼人者方作是念：
未可拔箭！我應先知彼人如是姓、如是名、如是生？為長、短、麁、細？為黑、白、不黑不白？為剎利族，梵志、居士、工師族？為東(805a)方、南方、西方、北
方耶？
未可拔箭！我應先知彼弓為柘
、為桑、為槻
、為角
耶？
未可拔箭！我應先知弓扎
，彼
為是牛筋、為麞鹿筋、為是絲耶？
未可拔箭！我應先知弓色為黑、為白、為赤、為黃耶？
未可拔箭！我應先知弓弦為筋、為絲、為紵
、為麻耶？
未可拔箭！我應先知箭簳
為木、為竹耶？
未可拔箭！我應先知箭纏為是牛筋、為麞鹿筋、為是絲耶？
未可拔箭！我應先知箭羽為飄[防*鳥]
毛、為鵰鷲毛、為鵾鷄
毛、為鶴毛耶？
未可拔箭！我應先知箭[金*適]為錍
、為矛、為鈹刀
耶？
未可拔箭！我應先知作箭[金*適]師如是姓、如是名、如是生？為長、短、麁、細？為黑、白、不黑不白？為東方、西方、南方、北方耶？彼人竟不得知，於其中間而命終也。
3、合法

若有愚癡人作如是念：『若世尊不為我一向說世有常者，我不從世尊學梵行。』彼愚癡人竟不得知，於其中間而命終也。如是世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？若有愚癡人作如是念：『若世尊不為我一向說此是真諦，餘皆虛妄言者，我不從世尊學梵行。』彼愚癡人竟不得知，於其中間而命終也。
（四）從佛修行與認知無記法應有的正見

1、從佛修行應有的正見──不應以無記法之有無，而欲從或不從佛學梵行
◎世有常，因此見故，從我學梵行者，此事不然。如是世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？因此見故，從我學梵(805b)行者，此事不然。
◎世有常，有此見故，不從我學梵行者，此事不然。如是世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？有此見故，不從我學梵行者，此事不然。
◎世有常，無此見故，從我學梵行者，此事不然。如是世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？無此見故，從我學梵行者，此事不然。
◎世有常，無此見故，不從
我學梵行者，此事不然。如是世無有常；世有底，世無底；命卽是身，為命異身異；如來終，如來不終，如來終不終，如來亦非終亦非不終耶？無此見故，不從我學梵行者，此事不然。
2、認知無記法應有的正見

（1）世有無記等法，皆是淳大苦陰生
◎世有常者，有生、有老、有病、有死，愁慼、啼哭、憂苦、懊惱，如是此淳大苦陰生。
◎如是世無常；世有底，世無底；命即是身，為命異身異；如來終，如來不終，如來終不終，如來亦非終亦非不終者，有生、有老、有病、有死，愁慼、啼哭、憂苦、懊惱，如是此淳大苦陰生。
（2）佛一向說四聖諦、不說無記法的理由

Ａ、無記法不可得出世利故佛捨置不說
◎世有常，我不一向說此。以何等故，我不一向說此？此非義相應，非法相應，非梵行本，不趣智、不趣覺、不趣涅槃，是故我不一向說此。

◎如是世無常；世有底，世無底；命即是身，為命異身異；如來終，如來不終，如來終不終，如來亦非終亦非不終，我不一向說此。以何等故，我不一向說此？此非義相應，非法相應，非梵行本，不趣(805c)智、不趣覺、不趣涅槃，是故我不一向說此也。
Ｂ、四聖諦能得出世利故佛一向說
何等法我一向說耶？此義
我一向說：苦
、苦習
、苦滅、苦滅道跡，我一向說。以何等故，我一向說此？此是義相應，是法相應，是梵行本，趣智、趣覺、趣於涅槃，是故我一向說此。
（3）小結

是為不可說者則不說，可說者則說。當如是持！當如是學！」
三、流通分
佛說如是，彼諸比丘聞佛所說，歡喜奉行！

《箭喻經》第十竟
（二千二十七字
）

附：漢譯經論對照
《大智度論》卷15(大正25，170a6-b4)：「

復次，於十四難不答法
中，有常、無常等，觀察無礙，不失中道，是法能忍，是為法忍。

如一比丘：
於此十四難思惟觀察，不能通達，心不能忍。持衣鉢至佛所，

白佛言：「佛能為我解此十四難，使我意了者，當作弟子；若不能解，我當更求餘道！」

佛告：「癡人！汝本共我要誓，若答十四難，汝作我弟子耶？」

比丘言：「不也！」

佛言：「汝癡人今何以言：若不答我，不作弟子？我為老、病、死人說法濟度；此十四難是鬪諍法，於法無益，但是戲論，何用問為？若為汝答
，汝心不了，至死不解，不能得脫生、老、病、死。

譬如有人身被毒箭，親屬呼醫，欲為出箭塗藥。便言未可出箭，我先當知汝姓字、親里，父、母年歲；次欲知箭出在何山，何木、何羽，作箭鏃者為是何人，是何等鐵；復欲知弓何山木，何蟲角；復欲
知藥是何處生，是何種名；如是等事，盡了了知之，然後聽汝出箭塗藥。」

佛問比丘：「此人可得知此眾事，然後出箭不？」

比丘言：「不可得知！若待盡知，此則已死。」

佛言：「汝亦如是！為邪見箭愛毒塗，已入汝心；欲拔此箭，作我弟子，而不欲出箭，方欲求盡世間常、無常，邊、無邊等，求之未得，則失慧命，與畜生同死，自投黑闇！」

比丘慚愧，深識佛語，即得阿羅漢道。

復次，菩薩欲作一切智人，應推求一切法，知其實相；於十四難中不滯、不礙，知其是心重病，能出、能忍，是名法忍。」 
（二二二）*《中阿含》
〈例品〉
《例經》第十一（*第五後誦
）
解經
[1]《法界聖凡水陸大齋法輪寶懺》卷2(X74, no. 1499, p. 961, c4-6 // Z 2B:2, p. 441, a10-12 // R129, p. 881, a10-12)：「十一、《例經》：佛說欲斷無明、別知無明乃至老死者，應修念處、正勤、如意、四禪、根、力、覺、道、十一切處、十無學法。」

[2]《佛光阿含藏．中阿含(四)》(p.2053，n.8)：「本經敍說佛告諸比丘，欲斷無明，別知無明……乃至老死者，應修四念處、四正斷、四如意足、四禪、五根、五力、七覺支、八支聖道、十一切處、十無學法。並詳述各項。」

一、序分
我聞如是：
一時，佛遊舍衛國，在勝林給孤獨園。
二、正宗分    欲斷…解脫…總知至別知無明乃至老死者，當修四念處～十無學法等
（一）別說無明斷

1、當修四念處

（1）欲斷無明者，當修四念處
爾時，世尊告諸比丘：「若欲斷無明者，當修四念處。云何欲斷無明者，當修四念處？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，觀內身如身，觀覺、心、法如法。

是謂欲斷無明者，當修四念處。
（2）數斷～別知無明者，當修四念處

如是數斷、解脫、過度、拔絕、滅止、總知、別知，欲別知無明者，當修四念處。
云何欲別知無明者，當修四念處？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，觀內身如身，至觀覺、心、法如法。

是謂欲別知無明者，當修四念處。
2、當修四正斷
（1）欲斷無明者，當修四正斷
欲斷無明者，當修四正斷。
云何欲斷無明者，當修四正斷？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心(806a)穢、慧羸，已生惡不善法為斷故，發欲求方便，精勤舉心斷；未生惡不善法為不生故，發欲求方便，精勤舉心斷；未生善法為生故，發欲求方便，精勤舉心斷；已生善法為久住不忘、不退、增長、廣大修習具足故，發欲求方便，精勤舉心斷。

是謂欲斷無明者，當修四正斷。
（2）數斷～別知無明者，當修四正斷
如是數斷、解脫、過度、拔絕、滅止、總知、別知，欲別知無明者，當修四正斷。
云何欲別知無明者，當修四正斷？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，已生惡不善法為斷故，發欲求方便，精勤舉心斷；未生惡不善法為不生故，發欲求方便，精勤舉心斷；未生善法為生故，發欲求方便，精勤舉心斷；已生善法為久住不忘、不退、增長、廣大修習具足故，發欲求方便，精勤舉心斷。

是謂欲別知無明者，當修四正斷。
3、當修四如意足
（1）欲斷無明者，當修四如意足
欲斷無明者，當修四如意足。
云何欲斷無明者，當修四如意足？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修欲定如意足，成就斷行，依離、依無欲、依滅，趣非品；
如是修精進定、心定也，修思惟定如意足，成就斷行，依離、依無欲、依滅，趣非品。

是謂欲斷無明者，當修四如意足。
（2）數斷～別知無明者，當修四如意足
如是數斷、解脫、過度、拔絕、滅止、總知、別知，欲別知無明者，當修四如意足。
云何欲別知無明者，當修四如意足？若時如來出世，無所著、等正覺、明行成為、善逝、(806b)世間解、無上士、道法御、天人師，號佛、眾祐，彼斷，乃至五蓋、心穢、慧羸，修欲定如意足，成就斷行，依離、依無欲、依滅，趣非品；如是修精進定、心定也，修思惟定如意足，成就斷行，依離、依無欲、依滅，趣非品。

是謂欲別知無明者，當修四如意足。
4、當修四禪
（1）欲斷無明者，當修四禪
欲斷無明者，當修四禪。
云何欲斷無明者，當修四禪？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，離欲、離惡不善之法，至得第四禪成就遊。

是謂欲斷無明者，當修四禪。
（2）數斷～別知無明者，當修四禪
如是數斷、解脫、過度、拔絕、滅止、總知、別知，欲別知無明者，當修四禪。
云何欲別知無明者，當修四禪？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，離欲、離惡不善之法，至得第四禪成就遊。

是謂欲別知無明者，當修四禪。
　　5、當修五根
（1）欲斷無明者，當修五根
欲斷無明者，當修五根。
云何欲斷無明者，當修五根？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修信根、精進、念、定、慧根。

是謂欲斷無明者，當修五根。
（2）數斷～別知無明者，當修五根
如是發
斷、解脫、過度、拔絕、滅止、總知、別知，欲別知無明者，當修五根。
云何欲別知無明者，當修五根？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修信根、精進、念、定、慧根。

是謂欲(806c)別知無明者，當修五根。
　　6、當修五力
（1）欲斷無明者，當修五力
欲斷無明者，當修五力。
云何欲斷無明者，當修五力？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修信力、精進、念、定、慧力。

是謂欲斷無明者，當修五力。
（2）數斷～別知無明者，當修五力
如是數斷、解脫、過度、拔絕、滅止、總知、別知，欲別知無明者，當修五力。
云何欲別知無明者，當修五力？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修信力、精進、念、定、慧力。

是謂欲別知無明者，當修五力。
　　7、當修七覺支
（1）欲斷無明者，當修七覺支
欲斷無明者，當修七覺支
。
云何欲斷無明者，當修七覺支*？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修念覺支*，依離、依無欲、依滅，趣非品；如是修法、精進、喜、息、定也，修捨覺支*，依離、依無欲、依滅，趣非品。

是謂欲斷無明者，當修七覺支*。
（2）數斷～別知無明者，當修七覺支
如是數斷、解脫、過度、拔絕、滅止、總知、別知，欲別知無明者，當修七
覺支*。云何欲別知無明者，當修七覺支*？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修念覺支*，依離、依無欲、依滅，趣非品；如是修法、精進、喜、息、定也，修捨覺支*，依離、依無欲、依滅，趣非品。

是謂欲別知無明者，當修七覺支*。
　　8、當修八支聖道
（1）欲斷無明者，當修八支聖道
欲斷無明者，當修八支*聖(807a)道。
云何欲斷無明者，當修八支*聖道。若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修正見乃至修正定為八。

是謂欲斷無明者，當修八支*聖道。
（2）數斷～別知無明者，當修八支聖道
如是數斷、解脫、過度、拔絕、滅止、總知、別知，欲別知無明者，當修八支*聖道。
云何欲別知無明者，當修八支*聖道？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修正見……乃至修正定為八。

是謂欲別知無明者，當修八支*聖道。
　　9、當修十一切處
（1）欲斷無明者，當修十一切處
欲斷無明者，當修十一切處。

云何欲斷無明者，當修十一切處？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修第一地一切處，四維上下不二、無量；如是修水一切處、火一切處、風一切處、青一切處、黃一切處、赤一切處、白一切處、無量空處一切處，修第十無量識處一切處，四維上下不二、無量。

是謂欲斷無明者，當修十一切處。
（2）數斷～別知無明者，當修十一切處
如是數斷、解脫、過度、拔絕、滅止、總知、別知，欲別知無明者，當修十一切處。
云何欲別知無明者，當修十一切處？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修第一地一切處，四維上下不二、無量；如是修水一切處、火一切處、風一切處、青一切處、黃一切處、赤一切處、(807b)白一切處、無量空處一切處，修第十無量識處一切處，四維上下不二、無量。

是謂欲別知無明者，當修十一切處。
　　10、當修十無學法
（1）欲斷無明者，當修十無學法
欲斷無明者，當修十無學法。
云何欲斷無明者，當修十無學法？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修無學正見乃至修無學正智。

是謂欲斷無明者，當修十無學法。
（2）數斷～別知無明者，當修十無學法
如是數斷、解脫、過度、拔絕、滅止、總知、別知，欲別知無明者，當修十無學法。
云何欲別知無明者，當修十無學法？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修無學正見乃至修無學正智。

是謂欲別知無明者，當修十無學法。
（二）略明行支～生支之斷法
如無明，行亦如是；如行，識亦如是；如識，名色亦如是；如名色，六處亦如是；如六處，更樂亦如是；如更樂，覺亦如是；如覺，愛亦如是；如愛，受亦如是；如受，有亦如是；如有，生亦如是。
（三）別說老死斷

1、當修四念處

（1）欲斷老死者，當修四念處

欲斷老死者，當修四念處。
云何欲斷老死者，當修四念處？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，觀內身如身，至觀覺、心、法如法，是謂欲斷老死者。

當修四念處。
（2）數斷～別知老死者，當修四念處

如是數斷、解脫、過度、拔絕、滅止、總知、別知，欲別知老死者，當修四念處。
云何欲別知老死者，當修四念處？若時如來出世，(807c)無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，觀內身如身，……乃至觀覺、心、法如法。

是謂欲別知老死者，當修四念處。
2、當修四正斷
（1）欲斷老死者，當修四正斷
欲斷老死者，當修四正斷。
云何欲斷老死者，當修四正斷？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，已生惡不善法為斷故，發欲求方便，精勤舉心斷；未生惡不善法為不生故，發欲求方便，精勤舉心斷；未生善法為生故，發欲求方便，精勤舉心斷；已生善法為久住不忘、不退、增長、廣大修習具足故，發欲求方便，精勤舉心斷。

是謂欲斷老死者，當修四正斷。
（2）數斷～別知老死者，當修四正斷
如是數斷、解脫、過度、拔絕、滅止、總知、別知，欲別知老死者，當修四正斷。
云何欲別知老死者，當修四正斷？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，已生惡不善法為斷故，發欲求方便，精勤舉心斷；未生惡不善法為不生故，發欲求方便，精勤舉心斷；未生善法為生故，發欲求方便，精勤舉心斷；已生善法為久住不忘、不退、增長、廣大修習具足故，發欲求方便，精勤舉心斷。

是謂欲別知老死者，當修四正斷。
　　3、當修四如意足
（1）欲斷老死者，當修四如意足
欲斷老死者，當修四如意足。
云何欲斷老死者，當修四如意足？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心(808a)穢、慧羸，修欲定
如意足，成就斷行，依離、依無欲、依滅，趣非品；如是修精進定、心定也，修思惟定如意足，成就斷行，依離、依無欲、依滅，趣非品。

是謂欲斷老死者，當修四如意足。
（2）數斷～別知老死者，當修四如意足
如是數斷、解脫、過度、拔絕、滅止、總知、別知，欲別知老死者，當修四如意足。
云何欲別知老死者，當修四如意足？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修欲定如意足，成就斷行，依離、依無欲、依滅，趣非品；如是修精進定
、心定也，修思惟定如意足，成就斷行，依離、依無欲、依滅，趣非品。

是謂欲別知老死者，當修四如意足。
4、當修四禪
（1）欲斷老死者，當修四禪
欲斷老死者，當修四禪。
云何欲斷老死者，當修四禪？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，離欲、離惡不善之法，……至得第四禪成就遊。

是謂欲斷老死者，當修四禪。
（2）數斷～別知老死者，當修四禪
如是數斷、解脫、過度、拔絕、滅止、總知、別知，欲別知老死者，當修四禪。
云何欲別知老死者，當修四禪？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，離欲、離惡不善之法，至得第四禪成就遊。

是謂欲別知老死者，當修四禪。
5、當修五根
（1）欲斷老死者，當修五根
欲斷老死者，當修五根。
云何欲斷老死者，當修五根？若時如來出世，無所著、等正覺、明行成為、善逝、世間解、無上士、(808b)道法御、天人師，號佛、眾祐，彼斷，乃至五蓋、心穢、慧羸，修信根、精進、念、定、慧根。

是謂欲斷老死者，當修五根。
（2）數斷～別知老死者，當修五根
如是數斷、解脫、過度、拔絕、滅止、總知、別知，欲別知老死者，當修五根。
云何欲別知老死者，當修五根？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修信根、精進、念、定、慧根。

是謂欲別知老死者，當修五根。
　　6、當修五力
（1）欲斷老死者，當修五力
欲斷老死者，當修五力。
云何欲斷老死者，當修五力？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修信力、精進、念、定、慧力。

是謂欲斷老死者，當修五力。
（2）數斷～別知老死者，當修五力
如是數斷、解脫、過度、拔絕、滅止、總知、別知，欲別知老死者，當修五力。
云何欲別知老死者，當修五力？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修信力、精進、念、定、慧力。

是謂欲別知老死者，當修五力。
　　7、當修七覺支
（1）欲斷老死者，當修七覺支
欲斷老死者，當修七覺支*。
云何欲斷老死者，當修七覺支*？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修念覺支*，依離、依無欲、依滅，趣非品；如是修法、精進、喜、息、定也，修捨覺支*，依離、依無欲、依滅，趣非品。

是謂欲斷老死者，當修七覺支*。
（2）數斷～別知老死者，當修七覺支
如是數斷、解脫、過度、拔絕、滅止、總知、別知，欲別(808c)知老死者，當修七覺支*。
云何欲別知老死者，當修七覺支*？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修念覺支*，依離、依無欲、依滅，趣非品；如是修法、精進、喜、息、定也，修捨覺支*，依離、依無欲、依滅，趣非品。

是謂欲別知老死者，當修七覺支*。
　　8、當修八支聖道
（1）欲斷老死者，當修八支聖道
欲斷老死者，當修八支*聖道。
云何欲斷老死者，當修八支*聖道？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修正見……乃至修正定為八。

是謂欲斷老死者，當修八支*聖道。
（2）數斷～別知老死者，當修八支聖道
如是數斷、解脫、過度、拔絕、滅止、總知、別知，欲別知老死者，當修八支*聖道。
云何欲別知老死者，當修八支*聖道？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修正見……乃至修正定為八。

是謂欲別知老死者，當修八支*聖道。
　　9、當修十一切處
（1）欲斷老死者，當修十一切處
欲斷老死者，當修十一切處。
云何欲斷老死者，當修十一切處？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修第一地一切處，四維上下不二、無量；如是修水一切處、火一切處、風一切處、青一切處、黃一切處、赤一切處、白一切處、無量空處一切處，修第十無量識處一切處，四維上下不二、無量。

是謂欲斷老死者，當修(809a)十一切處。
（2）數斷～別知老死者，當修十一切處
如是數斷、解脫、過度、拔絕、滅止、總知、別知，欲別知老死者，當修十一切處。
云何欲別知老死者，當修十一切處？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修第一地一切處，四維上下不二、無量；如是修水一切處、火一切處、風一切處、青一切處、黃一切處、赤一切處、白一切處、無量空處一切處，修第十無量識處一切處，四維上下不二、無量。

是謂欲別知老死者，當修十一切處。
　　10、當修十無學法
（1）欲斷老死者，當修十無學法
欲斷老死者，當修十無學法。
云何欲斷老死者，當修十無學法？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修無學正見乃至修無學正智。

是謂欲斷老死者，當修十無學法。
（2）數斷～別知老死者，當修十無學法
如是數斷、解脫、過度、拔絕、滅止、總知、別知，欲別知老死者，當修十無學法。
云何欲別知老死者，當修十無學法？若時如來出世，無所著、等正覺、明行成為、善逝、世間解、無上士、道法御、天人師，號佛、眾祐，彼斷，乃至五蓋、心穢、慧羸，修無學正見……乃至修無學正智。

是謂欲別知老死者，當修十無學法。」
三、流通分
佛說如是，彼諸比丘聞佛所說，歡喜奉行！
《例經》第十一竟
（四千八百七十三字
）
《中阿含經》卷第六十（一萬一千三百七十七字
）
*《中阿含》〈例品〉第四
竟（二萬二千一百四十九字
）

　　 
(809b)後出中阿含經記

昔釋法師
於長安出《中阿含》、《增壹》、阿毘曇、廣說、僧伽羅叉、《阿毘曇心》、婆須蜜、《三法度》、二眾從解脫、《從解脫緣》。
此諸經律，凡百餘萬言，並違本失旨，名不當實，依俙
屬辭，句味亦差，良由譯人造次，未善晉言，故使爾耳。會燕秦交戰，關中大亂，
於是良匠背世故，以弗獲改正，乃經數年。至關東小清，冀州道人釋法和、罽賓沙門僧伽提和招集門徒，俱遊洛邑，四、五年中研講遂精，其人漸曉漢語，然後乃知先之失也。於是，和乃追恨先失，卽從提和更出阿毘曇及廣說也。自是之後，此諸經律漸皆譯正，唯《中阿含》、僧伽羅叉、婆須蜜、從解脫緣未更出耳。會僧伽提和進遊京師，應運流化，法施江左。
于時晉國大長者尚書令衛將軍、東亭侯優婆塞王元琳常護持正法，以為己任，卽檀越也，為出經故，造立精舍，延請有道釋慧持等義學沙門四十餘人，施諸所安，四事無乏。又豫請經師僧伽羅叉，長供數年，然後乃以晉隆安元年
丁酉之歲十一月十日，於揚州丹陽郡建康縣界，在其精舍，更出此《中阿含》。請罽賓沙門僧伽羅叉令誦胡本
，請僧伽提和轉胡為晉，
豫州沙門道慈筆受，吳國李寶、康
化共書
，至來二年，戊戌之歲六月二十五日草本始訖。此《中阿(809c)含》凡有五誦，都十八品，有二百二十二經，合五十一萬四千八百二十五字，分為六十卷。
時，遇國大難，未卽正書，乃至五年
辛丑之歲，方得正寫，校定流傳。其人傳譯，准之先出，
大有不同。於此二百二十二經中，若委靡順從，則懼失聖旨；若從本制，名類多異舊，則逆忤先習，不怗眾情，是以其人不得自專，時有改本，從舊名耳。然五部異同，熟知其正？而道慈愚意怏怏，於違本故諸改名者，皆抄出注下，新舊兩存，別為一卷，與目錄相連，以示於後，將來諸賢令知同異，得更採訪，脫遇高明外國善晉胡方言者，訪其得失，刊之從正。
















� ～M. 87. Piyajātika sutta.，[No. 91, No. 125(13.3)] (大正1，800d，n.19)。


�〔第五後誦〕－【明】(大正1，800d，n.20)。


�《漢語大詞典》5卷p.1463：【溫潤】1.溫和柔潤。本指玉色，後用以形容人或事物的品性。《禮記‧聘義》：


“夫昔者君子比德於玉焉，溫潤而澤仁也。” 孔穎達 疏：“溫潤而澤仁也者，言玉色溫和柔潤而光澤，


仁者亦溫和潤澤，故云仁也。


� 遍＝遊【明】(大正1，800d，n.21)。


� 心樂＝樂心【宋】＊【元】＊【明】＊ [＊ 1 2] (大正1，801d，n.1)。


� 坐＝座【宋】＊【元】＊【明】＊ [＊ 1 2] (大正1，801d，n.2)。


� 《漢語大詞典》2卷p.1564：【奮頭】奮然抬頭。《北史‧隋房陵王勇傳》：“乃向西北奮頭，喃喃細語。《資治通鑒‧梁武帝大同四年》：“ 熬曹 知不免，奮頭曰：‘來！與汝開國公。’”


� [1]《佛光阿含藏．中阿含(四)》(p.2029，n.4)：「『眾多市郭兒而共博戲』，增一阿含利養品第二經(大二‧五七一下)作：『眾多人而共博戲。』」


[2]《漢語大詞典》1卷p.907：【博戲】1.古代的一種棋戲。《史記‧貨殖列傳》：“博戲馳逐，鬥雞走狗。” 唐  馮贄 《雲仙雜記》卷八：“﹝ 王母 ﹞與 紫陽真官 博戲，則以一二百枚遞分勝負。”2.賭輸贏、角勝負的游戲。3.雜戲。清 潘榮陛 《帝京歲時紀勝‧歲時雜戲》：“博戲則騎竹馬、撲蝴蝶、跳白索、藏矇兒、舞龍燈、打花棍、翻觔斗、豎蜻蜓……﹝踢毽子﹞亦博戲中之絕技矣。”


� 作＝生【宋】【元】【明】(大正1，801d，n.3)。


� 頷＝奮【元】【明】，＝鎮【聖】(大正1，801d，n.4)。


�《漢語大詞典》12卷p.320：【頷頭】［ㄏㄢˋ］點頭。表示允諾、贊許、領會等意。


� 拘薩羅～Kosala. (大正1，801d，n.5)。


� [1]波斯匿～Pasenadi. (大正1，801d，n.6)。


[2]印順導師著《以佛法研究佛法》(p.70 )：「根本聖典中，雖也有波斯匿王信佛的傳說，其實是信心微薄，常常懷疑佛教：他懷疑釋尊的年輕（《雜阿含》卷46‧1226經）；懷疑『有愛則苦生』的教說（中阿含卷60《愛生經》；見十七群比丘的嬉戲，因而諷刺末利夫人的信佛（《五分律》卷8）；尤其是把佛弟子讖比丘尼留在深宮十二年，犯了佛教所認為不可容恕的罪行──『汙比丘尼』（《增一阿含》卷43〈善惡品〉）。這與瓶沙王信佛的事實對照起來，完全是另一氣象。」


� [1]末利～Mallikā. (大正1，801d，n.7)。


[2]《佛光阿含藏．中阿含(四)》(p.2029，n.7)：「末利(Mallikā)(巴)，又作摩利迦，譯為勝鬘。勝鬘經即佛陀為末利皇后之女勝鬘夫人(母女同名為勝鬘)所說之經。」


� [1]那利鴦伽～Nālijaṅgha. (大正1，801d，n.8)。


[2]《佛光阿含藏．中阿含(四)》(p.2031，n.1)：「那利鴦伽(Nāḷijaṅgha)(巴)，又作那陵伽，譯為竹膊，婆羅門名。」


� 兄＝母【聖】(大正1，801d，n.9)。


� 暫＝蹔【聖】(大正1，801d，n.10)。


� 天＝大【宋】【元】【明】(大正1，801d，n.11)。


� [1]鞞留羅～Viḍūḍabha. (大正1，801d，n.12)。


[2]《佛光阿含藏．中阿含(四)》(p.2033，n.2)：「鞞留羅(Viḍūḍabha)(巴)，波斯匿王之子，後登基為琉璃王。」


� 必＝心【元】【明】(大正1，801d，n.13)。


�《佛光阿含藏．中阿含(四)》(p.2033，n.4)：「尸利阿荼(Sirivaḍḍha)(巴)，波斯匿王之大臣名。」


� 陀＝他【聖】(大正1，801d，n.14)。


� [1]婆夷利～Vajīrī. (大正1，801d，n.15)。


[2] 《佛光阿含藏．中阿含(四)》(p.2033，n.6)：「婆夷利童女(Vajīrī kumārī)(巴)，波斯匿王之女。」


� [1]雨日蓋～Vāsabhā. (大正1，801d，n.16)。


[2]《佛光阿含藏．中阿含(四)》(p.2033，n.7)：「雨日蓋(Vāsabhā)(巴)，為釋迦族摩訶那摩之下婢所生之女，波斯匿王向釋迦族求婚之時，其偽裝為正妃之女，嫁給波斯匿王，後生下鞞留羅。」


� [1]加尸及拘薩羅國～Kāsi-kosalā. (大正1，801d，n.17)。


[2]《佛光阿含藏．中阿含(四)》(p.2033，n.8)：「加尸及拘薩羅國(Kāsi-kosalā)(巴)，佛世時拘薩羅國已占領加尸而成立一個聯合國家。」


� 及＝王【宋】【元】【明】(大正1，802d，n.1)。


�〔愛生…竟〕－【明】(大正1，802d，n.2)。


�〔一千…字〕－【宋】【元】【明】【聖】(大正1，802d，n.3)。


�〔中阿含〕－【明】(大正1，802d，n.4)。


� ～M. 52. Aṭṭhakanāgara sutta.，[No. 92] (大正1，802d，n.5)。


�〔第五後誦〕－【明】(大正1，802d，n.6)。


� [1]波羅利子～Pāṭaliputta. (大正1，802d，n.7)。


[2]《佛光阿含藏．中阿含(四)》(p.2035，n.6)：「波羅利子城(Pāṭaliputta-nāgara)(巴)，又作巴陵弗城、華氏城，位於中印度摩揭陀國。」


� [1]雞園～Kukkuṭārāma. (大正1，802d，n.8)。


[2]《佛光阿含藏．中阿含(四)》(p.2035，n.7)：「雞園（Kukkuṭārāma），寺名。」


� [1]第十居士八城～Dasama-gahapati-Aṭṭakanāgara. (大正1，802d，n.9)。


[2] 《佛光阿含藏．中阿含(四)》(p.2035，n.8)：「『第十居士八城』，巴利本作 Dasamo gahapati Aṭṭhakanāgaro 其意為：〔住在〕八城的居士第十。或譯為：第十居士，八城人。」


�《佛光阿含藏．中阿含(四)》(p.2035，n.9)：「鞞舍離(Vesālī)(巴)，譯為廣嚴，佛滅一百年，為七百聖賢第二結集之處。」


�《佛光阿含藏．中阿含(四)》(p.2037，n.1)：「『士』，麗本作『上』，今依據磧砂藏、頻伽藏、卍正藏改作『士』。」大正本作『士』。」


� 或＝成【宋】(大正1，802d，n.11)。


� 靖＝靜【宋】＊【元】＊【明】＊ [＊ 1 2] (大正1，802d，n.12)。


� [1]《阿毘達磨大毘婆沙論》卷185(大正27，929b6-17)：「如《契經》說：『有七依定，我說依彼能盡諸漏，謂初靜慮乃至無所有處。』又《契經》說：『苾芻！乃至想定能達聖旨。』想定者，謂四靜慮、三無色。能達聖旨者，謂能起智斷煩惱，修道盡漏。」


[2] 四禪得漏盡，另參《中阿含．205經》卷56（大正1，779c-780b）。


� 印順導師著《空之探究》(p.26)：「依一般經文所說，四無量心是世間定法，是有漏，是俗定kullakavihāra。然在佛法初期，慈，悲，喜，捨四定，顯然的曾淨化而提升為解脫道，甘露門；從四無量心也稱為無量心解脫，最上的就是不動心解脫來說，就可以確定初期的意義了。如《雜阿含經》卷27（大正2，197c）說：「若比丘修習慈心，多修習已，得大果大福利。……是比丘心與慈俱，修念覺分，依遠離，依無欲，依滅，向於捨；乃至修習捨覺分，依遠離，依無欲，依滅，向於捨」。


� 有頂得漏盡，參《雜阿含經．745》卷27(大正2，197c24-198a3)：「世尊告諸比丘：「若比丘修空入處，多修習已，得大果大福利。云何比丘修空入處，多修習已，得大果大福利？是比丘心與空入處俱，修念覺分，依遠離、依無欲、依滅、向於捨。乃至修捨覺分，依遠離、依無欲、依滅、向於捨。…如修空入處，如是識入處、無所有入處、非想非非想入處三經亦如上說。」，另參《中阿含．205經》卷56（大正1，779c-780b）。


�《佛光阿含藏．中阿含(四)》(p.2039，n.1)：「招提(cātuddisa)(巴)，即『四方』之意，故招提僧又作『四方僧』，謂遊行四方，不定居一處之僧伽。」 


�〔八城…竟〕－【明】(大正1，802d，n.13)。


�〔一千…字〕－【宋】【元】【明】【聖】(大正1，802d，n.14)。


�〔中阿含〕－【明】(大正1，802d，n.15)。


� 經＋（上）【明】(大正1，802d，n.16)。


�〔第五後誦〕－【明】(大正1，802d，n.17)。


�《瑜伽師地論》卷68(大正30，676c26-677a4)：「有苾芻臨命終時，其心猛利，發起如是正加行心，謂我今者應以緣佛、緣法、緣僧正命而死，應以緣善善心而死。彼遂發起如是如是善守護心，正念現前，以緣於佛、法、僧正念及緣諸善，善心而死。彼由緣佛、緣法、緣僧所有正念，及由緣善所有善心而命終故，名賢善死、賢善夭沒，亦名賢善趣於後世。」另參卷1(大正30，282a6-7)、卷18(大正30，379b6-17)、卷85(大正30，776c14-777a8)。


� 燕＝宴【宋】【元】【明】(大正1，803d，n.1)。


� 禪＋（若比丘離欲離惡不善之法）【宋】【元】【明】(大正1，803d，n.2)。


� 無學宿住智證明、無學死生智證明、無學漏盡智證明。(《諦觀》第66期,p.80,n.26)郭忠生：參看《大毘婆沙論》卷102(大正27，529c)以下。《俱舍論》卷27(大正29，143b23-24)。


� 坐＝座【宋】【元】【明】(大正1，803d，n.3)。


�〔阿那…竟〕－【明】(大正1，803d，n.4)。


�〔三百…字〕－【明】【聖】(大正1，803d，n.5)。


�〔中阿含〕－【明】(大正1，803d，n.6)。


� 經＋（下）【明】(大正1，803d，n.7)。


�〔第五後誦〕－【明】(大正1，803d，n.8)。


�《佛光阿含藏．中阿含(四)》(p.2041，n.5)：「聖愛戒(ariya-kantasīla)(巴)，聖人所愛之戒。」屬於四不壞淨之第四淨信戒。」


�《佛光阿含藏．中阿含(四)》(p.2041，n.6)：「以上指『觀身、覺(受)、心、法』之四念處。」


�《佛光阿含藏．中阿含(四)》(p.2043，n.1)：「以上指『慈、悲、喜、捨』之四無量心。」


�《佛光阿含藏．中阿含(四)》(p.2043，n.2)：「以上指『色無邊處定、識無邊處定、無所有處定、非想非非想處定』之四無色定。」


�〔有〕－【聖】(大正1，803d，n.10)。


�〔阿那…竟〕－【明】(大正1，803d，n.12)。


�〔六百…字〕－【宋】【元】【明】【聖】(大正1，803d，n.13)。


�〔中阿含〕－【明】(大正1，803d，n.14)。


� ～A. VII. 51. Avyākata.，[No. 93] (大正1，803d，n.15)。


�〔第五後誦〕－【明】(大正1，803d，n.16)。


� 迦＝加【宋】【元】(大正1，803d，n.17)。


� 哆＝陀【宋】【元】【明】(大正1，803d，n.18)。


� 友＝往反【聖】(大正1，803d，n.19)。


�《佛光阿含藏．中阿含(四)》(p.2045，n.4)：「 (一)世有常(sassato loko)(巴)。(二)世無有常(asassato loko)(巴)。(三)世有底(antavā loko)(巴)，謂世界為有邊。(四)世無底(anantavā loko)(巴)。(五)命即是身(taṃ jīvaṃ taj sarīraṃ)(巴)，謂命(即『我』之異稱)與身體為同一物。(六)命異身異(aññaṃ jīvaj aññaṃ sarīraṃ)(巴)。(七)如來終(Hoti Tathāgato paraṃ-maraṇā)(巴)，謂如來死後存在。(八)如來不終(Na hoti Tathāgato paraṃ-maraṇā)(巴)，謂如來死後不存在。(九)如來終不終(Hoti ca na ca hoti Tathāgato paraj maranā)(巴)，謂如來死後亦存在亦不存在。(十)如來非終亦非不終(N'eva hoti na 'na hoti Tathāgato paraṃ-maraṇā)(巴)，謂如來死後亦非存在亦非不存在。有關上述十大問題，參閱卷六十第二二一經箭喻經、長阿含卷十二第十七經清淨經(大一‧七二下)。」


�《佛光阿含藏．中阿含(四)》(p.2045，n.5)：「『應』，疑作『應知』。」


� 「十四無記」，可參見《雜阿含．965經》卷34(大正2，247c14-248a15)；《別譯雜阿含．199經》卷11(大正2，447b19-c16)；《增支部》「十集」(日譯南傳22下，pp.109-122；漢譯南傳25，pp.93-96)；《大智度論》卷2(大正25，74c8-75a19)、卷9(大正25，124a13-29)。


� 無＋（有）【宋】【元】【明】(大正1，803d，n.20)。


� 具＝見【聖】(大正1，804d，n.1)。


� 歸＋（於佛）【宋】【元】【明】(大正1，804d，n.2)。


� 身自＝自身【宋】(大正1，804d，n.3)。


�〔見經…竟〕－【明】(大正1，804d，n.4)。


�〔六百…字〕－【宋】【元】【明】【聖】(大正1，804d，n.5)。


� [髟/囪/心]＝總【宋】【元】【明】(大正1，917d，n.3)。


� 亦＝自【元】【明】(大正1，917d，n.4)。


�〔中阿含〕－【明】(大正1，804d，n.6)。


� ～M. 63. (Cūḷa) Māluṅya sutta.，[No. 94] (大正1，804d，n.7)。


�〔第五後誦〕－【明】(大正1，804d，n.8)。


� [1]鬘童子～Māluṅkyaputta. (大正1，804d，n.9)。


[2]《佛光阿含藏．中阿含(四)》(p.2047，n.6)：「尊者鬘童子(āyasmā Māluṅkyaputta)(巴)，又作摩羅迦


舅，舍衛城人，毘舍離種，原為波斯匿王財務官之子，後隨佛出家，得六神通。」


� 責＝嘖【聖】(大正1，804d，n.12)。


� 見＝有【宋】【元】【明】【聖】(大正1，804d，n.13)。


� [1]比＝北【宋】【元】【明】【聖】(大正1，805d，n.1)。


[2]《佛光阿含藏．中阿含(四)》(p.2051，n.269)：「『北』，麗本作『比』，今依據宋、元、明三本與聖本改作『北』。」


�《漢語大詞典》4卷p.903【柘】［ㄓㄜˋ］：「1.木名。桑科。落葉灌木或小喬木，葉子卵形或橢圓形，頭狀花序，果實球形。葉可喂蠶，木質密緻堅韌，是貴重的木料，木汁能染赤黃色。《後漢書‧文苑傳上‧杜篤》：“夫 廱州 本帝皇所以育業……楩楠檀柘，蔬果成實。」


�《漢語大詞典》4卷p.1238【槻】［ㄍㄨㄟ］：「木名。常綠喬木。葉為橢圓形，花小而色淡黃，實為小形核果。木理美，質堅韌，可作弓材」


�《漢語大詞典》10卷p.1345【角端弓】：「用異獸角端牛之角製成的弓。《後漢書‧鮮卑傳》：“又禽獸異於中國者，野馬、原羊、角端牛，以角為弓，俗謂之角端弓者。」


�〔扎〕－【聖】(大正1，805d，n.2)。


�〔彼〕－【宋】【元】【明】(大正1，805d，n.3)。


�《漢語大詞典》9卷p.798【紵】［ㄓㄨˋ］：「1.苧麻。《書‧禹貢》：“厥貢漆枲絺紵。」


�《漢語大詞典》8卷p.1213【箭簳】：亦作 “箭竿”。亦作“箭幹”：箭身。《漢書‧匈奴傳下》：“ 匈奴 有斗入 漢 地，直 張掖郡 ，生奇材木，箭竿就羽，如得之，於邊甚饒，國家有廣地之實，將軍顯功，垂於無窮。


� [1]飄[防*鳥]＝[票*鳥][陵*鳥]【宋】【元】【明】，＝鷄[(阿-可+(素-糸+夕))*鳥]【聖】(大正1，805d，n.4)。


[2]《佛光阿含藏．中阿含(四)》(p.2051，n.572)：「『飄[防*鳥]』，…『[防*鳥]』者，與鶴相似，白面青


 羽之鳥。」


�《佛光阿含藏．中阿含(四)》(p.2051，n.673)：「鵾雞：大雞。」


� [1]（為鑇）＋為【宋】，（為齊）＋為【元】【明】【聖】(大正1，805d，n.5)。


[2]《佛光阿含藏．中阿含(四)》(p.2051，n.774)：「凡箭鏃之類，其形狀廣長而薄鐮者稱為『錍』。」


�《佛光阿含藏．中阿含(四)》(p.2051，n.875)：「鈹：實劍而用刀削裹之者稱為『鈹』。」今指箭鏃如鈹刀形。」


� 原【大正】本為〔從〕今依《佛光阿含藏．中阿含(四)》(p.2053，n.176)：「『從』，疑作『不從』。」改作〔不從〕。


� 佛不答之因另見《大智度論》卷2（大正25，74c-75a）、卷26（大正25，253b-c）。《顯揚聖教論》卷16(大正31，510b)。《瑜伽師地論》卷64（大正30，654c7）。《大毘婆沙論》卷15（大正27，76a17-12）。印順導師著《中觀今論》，p.141-143〈無言之秘〉。


� 義＝苦【聖】(大正1，805d，n.6)。


�〔苦〕－【聖】(大正1，805d，n.7)。


� 習＝集【元】【明】(大正1，805d，n.8)。


�〔箭喻…竟〕－【明】(大正1，805d，n.9)。


�〔二千…字〕－【宋】【元】【明】【聖】(大正1，805d，n.10)。


� [1]《大智度論》卷2：「何等十四難？（1）世界及我常、（2）世界及我無常、（3）世界及我亦有常亦無常、（4）世界及我亦非有常亦非無常。（5）世界及我有邊、（6）無邊、（7）亦有邊亦無邊、（8）亦非有邊亦非無邊。（9）死後有神去後世、（10）無神去後世、（11）亦有神去亦無神去，（12）死後亦非有神去亦非無神去後世。（13）是身是神、（14）身異神異。(大正25，74c9-16)」


[2]吉藏《法華義疏》卷4：「六十二見者，《大品》〈佛母品〉開十四難為六十二。十四難者，神及世間常無常等四；神及世間邊無邊等四；死後如去不如去等四，合為十二。及身與神一，身與神異合為十四。常無常內約五陰作之，一陰具常、無常四句，故成二十；邊、無邊亦約五陰，故成二十；如去不如去亦成二十，合為六十，一異為本合為六十二。又釋即色是我，離色有我，我住色中，色住我中。一陰有四，五陰二十，約三世為六十，斷常為本合六十二。(大正34，503b26-c7)」


� 另參考近代比利時學者É.LAMOTTE, Le Traite De La Grande Vertu De Sagesse, tome I, 1944.（Reproduction anastatique 1981, Publications de l’Intitut Orientaliste de Louvain,no. 25，Louvain-la-Neuve）


   --〔書名簡稱Lamotte，頁數簡稱p.。而中譯則採用郭忠生老師翻譯的版本，刊於《諦觀》雜誌。〕 （Lamotte,p.913,n.1）：參較 Majjhima（《中部》）, I,p.426～432之《摩羅迦小經》（Cuḷamāluṅkyasutta）（tr. Chalmers, I, p.304～307; Oldenberg, Bouddha, p.311～312 ）；《中阿含經》卷60（T26）第221經《箭


 喻經》，（大正1，804a-805c）；《佛說箭喻經》（T94），（大正1，917b-918b）。


� 汝答＝若為【石】（大正25，170d，n.3）。


� 欲＝次【石】（大正25，170d，n.4）。


�〔中阿含〕－【明】(大正1，805d，n.11)。


�〔例品〕－【宋】【元】(大正1，805d，n.12)。


�〔第五後誦〕－【明】(大正1，805d，n.13)。


� 按：此一定型句，在《中阿含經》為「依離、依無欲、依滅、依捨、趣向非品［趣向出要］」。


　　　　　　　　　 在《雜阿含經》，為「依離、依無欲、依出要、依滅、向於捨」。另參


《大毘婆沙論》卷32(大正27，163a25-b13)。


《阿毘曇毘婆沙論》卷41(大正28，306c12-15)、卷17(大正28，123a11-18) 。


《鞞婆沙論》卷9：「何以故說涅槃非品。」(大正28，479a7)。





� [1]《大正》本原為「發」字，今依【宋】【元】【明】本改為「數」字。


[2]發＝數【宋】【元】【明】(大正1，806d，n.1)。


� 支＝枝【宋】【聖】＊(大正1，806d，n.2)。


� 七＝十【元】(大正1，806d，n.3)。


�《佛光阿含藏．中阿含(四)》(p.2059，n.3)：「十一切處(dasa kasiṇāni)(巴)，又作十遍處、十遍定。」


� 定＝四【宋】【元】(大正1，808d，n.1)。


�（定禪）＋定【宋】【元】【明】(大正1，808d，n.2)。


�〔例經…竟〕－【明】(大正1，809d，n.1)。


�〔四千…字〕－【宋】【元】【明】【聖】(大正1，809d，n.2)。


�〔一萬…字〕－【宋】【元】【明】【聖】(大正1，809d，n.3)。


� 中阿含例品第四竟＝例品第十八竟【明】(大正1，809d，n.4)。


�〔二萬…字〕－【宋】【元】【明】【聖】(大正1，809d，n.5)。


� 卷末題下【宋】【元】品末題下【明】＋（第五後誦訖）五字(大正1，809d，n.6)。


�〔後出…從正〕六百一十一字－【宋】【元】【明】(大正1，809d，n.7)。


�《佛光阿含藏．中阿含(四)》：「(p.2069，n.2)釋法師：即曇摩難提。參閱『出三藏記集』卷十三(大五五‧九四下)、『高僧傳』卷一(大五十‧三二二下)。當時曇摩難提所譯之中阿含為第一譯本。」


�《佛光阿含藏．中阿含(四)》：「(p.2069，n.3)以上所舉之經、律、論中，至今現存者僅有增一阿含經、阿毘曇心、婆須蜜、三法度等，然其內容未必同於現今通行之其他版本。」


� 俙＝悕【聖】(大正1，809d，n.8)。


�《佛光阿含藏．中阿含(四)》：「(p.2069，n.5)會燕秦交戰，關中大亂：此係指姚萇入寇關內一事。」


�《佛光阿含藏．中阿含(四)》：「(p.2071，n.1101)隆安元年：即東晉安帝隆安元年，時為西曆三九七年。」


�《佛光阿含藏．中阿含(四)》：「(p.2071，n.2102)即譯場上所謂之『執本』或『譯主』。」


�《佛光阿含藏．中阿含(四)》：「(p.2071，n.3103)即譯場上所謂之『譯語』或『傳語』。」


� 康＝唐【聖】(大正1，809d，n.9)。


�《佛光阿含藏．中阿含(四)》：「(p.2071，n.5105)謂李寶、康化共同任譯場之『書記』。又彼等所書寫出者即為第二譯本之底本。」


�《佛光阿含藏．中阿含(四)》：「(p.2071，n.6106)指隆安五年，時為西曆四○一年，是年鳩摩羅什來到長安。」


�《佛光阿含藏．中阿含(四)》：「(p.2071，n.7107)指曇摩難提所譯之第一譯本。」


� ＋（光明皇后願文）【聖】(大正1，809d，n.10)。

